
INNOVATSION QURILISH MATERIALLARI
Hikmatov N.I.

Buxoro davlat texnika universiteti.

Annotatsiya. Mazkur maqolada zamonaviy qurilish bozorida qo ‘llanilayotgan innovatsion qurilish va issiqlik
izolyatsion materiallarining turlari, ularning fizik-mexanik va ekspluatatsion xossalari tahlil gilingan. Polistirolbeton,
ko ‘pikseolit, ko ‘pikshisha, lyon tolasidan tayyorlangan plitalar, suyuq issiqlik izolyatsiyasi hamda texnogen chigindilar
asosida olinayotgan materiallarning afzalliklari va qo ‘llanilish sohalari yoritilgan. Tadgiqot natijalari energiya
tejamkor, ekologik toza va iqtisodiy samarali qurilish materiallaridan foydalanish istigbolli ekanini ko ‘rsatadi.

Kalit so‘zlar: innovatsion qurilish materiallari va texnologiyalari, energiya samarador binolar, issiqlik
o ‘tkazuvchanlik, energiya tejamkorlik.

INNOVATIVE CONSTRUCTION MATERIALS
Khikmatov N.I.

Bukhara state technical university.

Annotation. This article analyzes the types of innovative building and thermal insulation materials used in the
modern construction market, their physical, mechanical and operational properties. The advantages and areas of
application of polystyrene concrete, foam zeolite, foam glass, flax fiber sheets, liquid thermal insulation, and materials
obtained from industrial waste are highlighted. The results of the study show that the use of energy-efficient,
environmentally friendly and cost-effective building materials is promising.

Keywords: innovative building materials and technologies, energy-efficient buildings, thermal conductivity,

energy efficiency.

So‘nggi o‘n yillikda qurilish sohasida innovatsion materiallar va texnologiyalarni joriy
etish jadal sur’atlarda rivojlanmoqda. Bu jarayon qurilish ishlarining sifatini oshirish, energiya
sarfini kamaytirish va binolarning xizmat muddatini uzaytirishga qaratilgan. Aynigsa, issiqlik
izolyatsion materiallarga bo‘lgan talab ortib bormoqda, chunki ular binolarning ekspluatatsion
samaradorligida muhim o‘rin tutadi.

Polistirolli betondan tayyorlangan “issiq” devor bloklari.

Yangi avlod bloklarini ishlab chigaruvchilar an’anaviy ko‘p qatlamli dizayndan chetga
chiqishga harakat qilishdi. Gap shundaki, kam qavatli binolar qurilishi uchun mo‘ljallangan
qurilish toshlari betonning issiqlik izolyatsion materiallari bilan birikmasini o‘zida aks ettiradi.
Bunday kombinatsiyali birikmaning yaxlitligi mutaxassislar va xavaskorlarda bir qator savollarni
keltirib chigarmoqda.

Agar issiqlik izolyatsion materiallar bilan beton orasida absolyut yaxlitlik bo‘lmasa, unda
harorat o‘zgarishi natijasida beton yuzasida nam kondensat yuzaga kelishi mumkin va bu esa beton
korroziyasiga hamda keyinchalik uni buzilishiga sabab bo‘ladi. Shuningdek, bunday ko‘p qatlamli
konstruksiyaning uzoq muddatga xizmat qilishi shubha ostida qoldiradi. Turli xil issiqlik 1zolyatsiya
materiallarning xizmat muddati 50 yildan oshmaydi, sovuq klimatik sharoitda esa bu muddat
qisqarishi mumkin. Xo‘sh, issiglik izolyatsion materiallarning bunday buzilishi devor bloklariga
qanday ta’sir ko‘rsatadi?

Ishlab chigaruvchilar alternativ sifatida yuza qismi oldindan pardozlangan polistirol betonli
devor bloklarni tavsiya etmoqda. Polistirol beton g‘ovakli yengil beton turiga mansubdir. Uning
g‘ovaklik darajasini oshirish sementli qorishma tarkibiga zichligi 8-16 kg/m?® li ko‘pirtirilgan
polistirol granularni qo‘shish evaziga erishiladi. Bundan tashqari, ko‘pikbeton va gazbetondan farqli
ravishda polistirol beton g‘ovaklari yopiq strukturaga ega. Shuning uchun polistirol beton
ko‘pikbeton va gazbetonlarga nisbatan yuqori issiqlik himoyalovchi xususiyatlari mavjud. Uning
issiqlik o‘tkazuvchanlik koeffitsiyenti 0,55 dan to 0,12 Vt/m C gachani tashkil etadi.

Polistirol betondan tayyorlangan bloklar kam vaznga ega bo‘ladi va uni qo‘shimcha
ravishda isitilish talab etilmaydi. Eng muhimi, polistirol betonning g‘ovaklar strukturasi yopiq
holda bo‘lganligi uchun namni kam shimadi. Bundan tashqari, ushbu betondan qurilgan bino
devorlarini pardozlash ishlariga ham kam mehnat sarflanadi. Uni qo‘llash sohasi: kam qavatli turar
joy obyektlari, xo‘jalik qurilmalari, garajlar, o‘rab oluvchi devorlar.

Granullangan va blokli ko‘pikseolit va ko‘pikshisha.

Ushbu issiqglik izolyatsion materiallar tabiiy xomashyolar (850°C gacha) harorat ostida
ko‘pirtirish asosida tayyorlanadi. Ko‘pikseolit va ko‘pikshisha — bu ekologik toza, biologik
jihatidan turg‘un va issiqlik o‘tkazuvchanlik koeffitsiyenti 0,06 — 0,09 Vt/(m°C) bo‘lgan juda iliq
materiallardir. Ular amalda nol suvshimuvchanlikka ega, yaxshi sovugbardoshligi bilan
xarakterlanadi, klimatik sovuq sharoitlarga moslashgan. Ushbu materiallarning xizmat muddati 100
yildan ko‘p bo‘lib, hozirgi kunda ishlatilayotgan issiqlik izolyatsion materiallar ishchi resurslaridan
ortiqdir. Bundan tashqari, ularni ishlab chiqarish uchun juda oddiy va arzon xomashyo talab etiladi,
shu sabab ushbu mahsulotlar narxi nisbatan past bo‘ladi. Hozircha ularni tayyorlashda maxsus
qumdan foydalaniladi. Olimlarning ta’kidlashicha, kelajakda kristallangan ko‘pikshishani ishlab
chiqarishda boshqa, yanada arzon xomashyoni qo‘llash mumkin bo‘ladi.

Granulangan ko‘pikseolitga aynan o‘xshash material bu keramzit hisoblanadi. Biroq
keramzit bilan taqqoslanganda ushbu yangi mahsulot o°‘zining yang yaxshi ekspluatatsion
xarakteristikalarga ega. Uni qo‘llash sohasi: to‘kma issiqlik izolyatsiyasi va orayopma, pol, fugaro
va sanoat binolarining qudugsimon devorlarini qo‘shimcha isitishda ishlatiladi. Ko‘pikseolit va
ko‘pikshishadan tayyorlangan bloklar esa fuqaro, turar-joy va kam qavatli binolar qurilishida
foydalaniladi.

Lyondan tayyorlangan plitalar. Ushbu yangi material o‘zining ekologik jihatidan toza
material bo‘lganligi tufayli qurilish bozorida eng nomdor hisoblanadi. Zamonaviy ishlab chiqarish
asosida ushbu material yangi ko‘rinishga ega bo‘lib, issiqlik izolyatsion xarakteristikasi yaxshi va
uni qo‘llash sohasi juda kengdir.

Materialga bog‘lovchi komponent sifatida kraxmal qo‘llaniladi, olov va biohimoya sifatida
esa ushbu materialga borning tabiiy tuzi shimdiriladi. Lyondan tayyorlangan plitalar olovbardosh
bo‘lib, issiqlik o‘tkazuvchanlik va yaxshi ovoz so‘ndirish ko‘rsatkichlari bilan ajralib turadi. Uyni
issiqdan, sovuqdan va shovgindan himoya qiladi. 5 sm qalinlikdagi va 32-34 kg/m® zichlikdagi
ushbu materialning issiglik o‘tkazuvchanlik koeffitsiyenti 0,038 — 0,04 Vt/(m°C)ni, ovoz yutish
koeffitsiyenti esa — 0,98 ni tashkil etadi.

Lyon tolasi mineral paxtadan farqli ravishda, namni singdirishi bilan bir vaqtning o‘zida
kondensat hosil bo‘lmasligi uchun uni chiqarib tashlash qobiliyatiga egadir. O‘z navbatida bunday
xususiyat orqali ushbu materialni issiqlik 1zolyatsion ko‘rsatkichini saqlaydi va unga ichki
bug‘lanishga qarshi qo‘shimcha qatlamni qo‘llashga hojat qolmaydi. Ishlab chiqaruvchilarning
so‘zlariga ko‘ra, lyondan tayyorlangan issiqlik izolyatsion materiallarning xizmat muddati 60 yildan
ortigni tashkil etadi. Ushbu material konstruksiyalardagi o‘zining ekspluatatsion xossalarini butun
xizmat davomida saqlaydi.

Qo‘llash sohasi: devor, tom, mansard, pollar, shiftlar, individual uylar, kvartiralar, jamoat,
sanoat binolari va inshootlarini issiqlik izolyatsiyasida ishlatiladi.

Xorij mutaxassislari yuqori narxli turar-joylar muammosi yechimi yuzasidan o‘z takliflarini
berishmoqda, ya’ni uylarni tiklashda texnogen chiqindili qurilish materiallaridan foydalanish
magsadga muvofiqdir. Sement qimmat xomashyo hisoblanadi. Bundan tashqari, qurilish bozorida
ham bu xomashyo yetarli darajada emas. Sanoat chiqindilarini qurilish materiallari ishlab
chiqarishda foydalanish sementdan gisman yoki butunlay voz kechish imkonini beradi, bu esa
qurilish narxini kamaytiradi.

Qurilish materiallari tarkibiga kiruvchi sanoat chiqindilari materiallarning bir qator texnik
ko‘rsatkichlarini yaxshilaydi. Masalan, issiqlik o‘tkazuvchanlik darajasini pasaytiradi, suvga
bardoshligini oshiradi va boshqalar. Tayyor qurilish materiallari o‘zining yuqori mustahkamligi,
ekologik tozaligi va uzoq muddat xizmat qilishi bilan farqlanadi.

Albatta, barcha texnogen chiqindilar qurilish materiallarini ishlab chiqarishga to‘g‘ri
kelmaydi. Sement o‘rnini bosuvchi materialar avval bir gator ilmiy tekshiruvlardan o‘tkazilishi
lozim. Xorij mutaxassislari tomonidan maydalash natijasida olingan mayin dispersli kukunsimon
diabaz bo‘yicha izlanishlar olib borildi. G‘ishtli qurilish materiallar tarkibiga undan foydalanish
natijasida blok va g‘ishtlar yuzasida sho‘rlanish alomatlari sezilmadi, mahsulotning sifat darajasi

yaxshilandi, gisqa vaqt ichida qotishi sabab mustahkamligi oshib bordi. Sanoat chiqindilarining
boshqa vakillarini (lyon qipig‘i, qirindisi) diabaz bilan qo‘shganda issiqlik izolyatsion va
konstruktiv issiqlik izolyatsion materiallarning issiqlik o‘tkazuvchanlik xarakteristikalari
yaxshilandi.

Suyuq issiglik izolyatsiya. Ushbu material bozorda bir necha marotaba taqdim etilishiga
garamasdan, hali ham yangi material sifatida ko‘rilmoqda. Bu lak-bo‘yoq materiallar sinfiga
mansub bo‘lib, qurishi natijasida energiya tejovchi qatlam hosil giladi. Tarkibi va ishlatish usuliga
ko‘ra oddiy bo‘yoqni eslatsa-da, biroq oddiy lak-bo‘yoq materiallardan farqli ravishda u isiqlik
himoyalovchi xususiyatga ega. Bo‘yoq singari ushbu issiqlik izolyatsion material sirt ustiga
mo‘yqalam, valik yoki purkagich yordamida surtiladi.

Qurigandan so‘ng ushbu material bir jinsli, tekis, elastik sirtga aylanadi va xuddi termosday
ishlay boshlaydi. Bunday sirtning ishlash prinsipi quyidagicha bo‘lib, unga ta’sir etayotgan issiq
ogimni qaytaradi va tarqatib yuboradi, shuningdek, bino ichidan issiqlik chiqib ketishiga va tashqi
tomondan esa bino ichiga uni kirishiga to‘sqinlik qiladi. Shu yo‘l orqali energiya tejalishiga
erishiladi.

Ushbu issiqlik izolyatsion material tarkibiga kalibrlangan keramik va silikonli havo
solingan mikrosferalar kiradi. Materialning polimerlanishi jarayonida ular kerakli vaakumni hosil
qilishadi. Mikrosferalarning issiqlik o‘tkazuvchanlik koeffitsiyenti — 0,00083 Vt/(m°C) dan ortiqdir.
Suyugq issiqglik izolyatsiyaning asosini akrilli bog‘lovchi, katalizatorlar, fiksatorlar va qo‘shimchalar
tashkil etadi.

Lak-bo‘yoq materiallari amalda turli arxitekturaviy o‘lchamga ega (beton, metall, plastik,
yog‘och) sirtlar bilan yaxshi yopishuvchanlik xususiyati mavjud. Elastik qoplam yangi qurilishlarda
issigqlik himoyalash texnologiyasini qo‘llash imkonini beradi, shuningdek, termik kengayish
ta’siriga beriladigan sirtlarda ham. Bunda uy devorlarida qurilish konstruksiyalarini cho‘kishi
natijasida hech ganday yoriqglar paydo bo‘lmaydi.

Bundan tashqari, binolarni bunday usulda isitish poydevorga yuk tushishini kamaytiradi. U
ta’mirlanishga beriluvchan bo‘lib, ta’mirlash ishlari ham boshqa turdagi issiqlik izolyatsiyasi
materiallarga nisbatan arzon va kam xarajatli hisoblanadi. Shuningdek, bino ichki tomon
konstruksiyalarini bunday material bilan qoplanganda xonaning foydali maydoni qisqarmaydi.
Uning xizmat muddati 15 yildan kam emas.

Qo‘llanilish sohasi: bino fasadi, tomni isitish, devor muzlashining oldini olish, beton pollar,
quvurlar, turli xil sig‘imlarni isitish, kondensat paydo bo‘lishiga yo‘l qo‘ymaslik.

Bugungi kunda yangi turdagi issiqlik izolyatsion materiallarni ishlab chigaruvchilar yuqori
xarakteristikaga ega mahsulotlarni qo‘llashning oddiy usullariga keng e’tibor qaratishmoqda. Aynan
shu g‘oya o‘ramli va o‘zi yopishuvchan gidroizolyatsiyali material yaratilishiga asos bo‘ldi. U
bitum-polimer tarkibni armaturali shishato‘rga shimdirish asosida ishlab chigarilmoqda va bu uning
ekspluatatsion xossalarini yaxshilaydi. Bunday asosdagi material yetarlicha egiluvchan bo‘lganli
sababli uni o‘rnatish ishlari ancha osondir. Bitum-polimer qatlamning yuqori qismi issiqlik
izolyatsiya materiallarini xar xil buzilishlardan saqlaydi. Uning pastki qismi esa turli asoslarga
yaxshi yopishadi.

Qo‘llanilish sohasi: po‘latli, yog‘ochli, betonli gorizontal yoki vertikal sirtlar, metall,
yumshoq tombosma, basseynlar, poydevorlar va boshqalar. Harorat diapazoni -50 dan to +60°C
gacha.

Bir qator konstruktiv materiallar (gipskarton, shishamagniyli list va boshqalar) qatoriga
ekstruzion ko‘pikpolistirolli yangi mahsulot qo‘shildi. Uning yordamida turli konstruksiyalarni,
jumladan, devorlar, pardevorlar, pollar, shiftlarni tiklash mumkin. Ekstruzion ko‘pikpolistirol
plitalar boshqa konstruksion materiallardan farqi shundaki, ushbu yangi mahsulot o‘zining yuqori
issiqlik va ovoz izolyatsion xossalarga ega. Ushbu yangi konstruktiv material bilan ishlash qulay.
Ko‘pikpolistirol plitalari maydalanmaydi, nam tortmaydi, ularda zamburug‘ va mog‘orlash holatlari
kuzatilmaydi, nam ta’sirida esa ushbu konstruksiyalar deformatsiyalanmaydi. Plitalar sirtiga

kesimlar qilish oson va ular yordamida turli buklangan konstruksiyalar barpo etish mumkin.

Shuningdek, ekstruzion ko*pikpolistirolni turli magsadlarga mo‘ljallangan obyektlar va turli namlik

yugori bo‘lgan joylarda ishlatish mumkin.

Namlik yuqori bo‘lgan xonalar va tashqi fasad ishlarida foydalanish magsadida ishlab
chiqaruvchilar armaturali shishatolali va polimersement qo‘shimchali ekstruzion ko‘pikpolistiroldan
maxsus plitalarni yaratishdi, bu esa ularni suvshimuvchanlik darajasini pasaytiradi.

Yugqorida keltirilgan tahlillar shuni ko‘rsatadiki, innovatsion qurilish materiallari zamonaviy
qurilish sohasining ajralmas gismiga aylanib bormoqda. Ular energiya tejamkorlikni ta’minlash,
ekspluatatsion xarajatlarni kamaytirish, binolarning xizmat muddatini uzaytirish va ekologik
xavfsizlikni oshirishda muhim ahamiyatga ega. Polistirolbeton, ko‘pikseolit, lyon tolasi asosidagi
materiallar hamda texnogen chiqindilardan olinayotgan qurilish mahsulotlari kelajak qurilishida
ustuvor yo‘nalish sifatida qaralishi mumkin.

